
	సీ.	
కలికివాల్గన్నులఁ దిలకించి చూచిన వెడవింటిదొరబాణవృష్టి గురియుఁ

గులుకుచు జిలిబిలితెలినవ్వు నవ్వినఁ గమ్మగప్రపుదుమారమ్ము గ్రమ్ముఁ

దొకతొక వెలయుముద్దులమాట లాడిన సాంసార విరితేనెసోన చిలుకుఁ

బుడమిఁ జక్కగఁ జూచి యడుగిడి నడిచినఁ బలితంపుఁగెంపురంగులు వెలుంగు



	 







	గీ.	
కచకుచకటిభరంబుచేఁ గౌను వడఁక, నూత్నచామీకరామూల్యరత్నఘటిత

కాంచికాఘటికాఘణంఘణలు సెలఁగ, దాసకులనారి మరునినిద్దపుఁగటారి.

	ఉ.	
సుద్దుల కేమి నాపలుకు సూనశరాంతక చిత్తగింపు మ

మ్ముద్దియతళ్కుచూ పతనుమోహనశాతశిలీముఖంబుతో

నుద్దిడుకంగఁ బోయి మది నూహ యొనర్పఁగ నట్లు కానిచో

నద్దిర యెల్లవారిహృదయంబులఁ గాఁడి చనఁగ నేర్చునే.

	ఉ.	
ఆలతకూన యాలలన యాలవలీదళకోమలాంగి యా

లోలకురంగశాబకసులోచన యామదచంచరీకనీ

లాలక యాసమగ్రతుహినాంశుమనోజ్ఞముఖారవింద యా

నీలకచాశిరోగ్రమణి నీకుఁ దగుం బెఱమాట లేటికిన్.

	గీ.	
గంగ యనుపేరు దన కెసఁగంగ భువన, మంగళాకృతిఁ బొల్చునయ్యంగనాల

లామఁ గనుఁగొంటివేని యోస్వామి నీకు, నిరుపమానందసంసిద్ధి దొరకుఁ జుమ్ము.

	గీ.	
అని మునీంద్రుఁ డెఱింగిఁప నభవుఁ డపుడె, కొలువు చాలించి యెల్లవారలను బోవఁ

బనిచి తనతోడ రాఁ గోరుపర్వతాధి, రాజపుత్రిక నంతఃపురమున నిల్పి.

	సీ.	
జడలు చిక్కులు వాపి నడునెత్తి సిగ వైచి తావిసంపెఁగపూలదండఁ జుట్టి

నిటలభాగమున నున్వెలిబూదిరేఖయుఁ బూపకస్తురిచుక్కబొట్టు పెట్టి

వలువబంగరుశాలువలెవాటు గావించి మొలఁ బట్టుదట్టియమ్ముల బిగించి

నులిచి గాటెంపుమీసలు చక్క సవరించి బవిరిగడ్డము దీరువడఁగ దువ్వి



	 







	గీ.	
కేలఁ జారుకపాలంబు గీలుకొలిపి, మేన నవగంధసారంబు మెదిచి పూసి

గిలుకుపావలఁ దొడిగి యిగ్గిరిశుఁ డప్పు, డతిమనోహరజంగమాకృతి ధరించె.

	వ.	
అట్లు జగన్మోహనోకారజంగమాకారంబు

ధరించి చనుదెంచి యేలూరి

మహానగరంబుఁ బ్రవేశించి తదంతికప్రదేశంబున నొక్కచోట.

	మ.	
కనియె న్నీలగళుండు బిల్వబదరీఖర్జూరజంబీరచం

దనమందారలవంగచూతలవలీనారంగభల్లాతకీ

పనసాశ్వత్థాకపిత్థతాలవటరంభానారికేళాదికా

వనిజాతానిశభాసమానము సరోవాపీవృతోద్యానమున్.

	సీ.	
కలకంఠకులకంఠకాకలీధ్వానము ల్చెలఁగి దిక్వలయంబు చెవుడు పఱుప

శుకశారికాకదంబకమృదుస్వనములు జనుల కామోదంబు సంఘటింపఁ

"https://te.wikisource.org/w/index.php?title=పుట:శివలీలావిలాసము.pdf/15&oldid=408334" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 22 జనవరి 2023న 11:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

